
TALABALARDA STATISTIK VA 
EHTIMOLLIK TAFAKKURINI 

SHAKLLANTIRISHDA 5E 
MODELINING O‘RNI

Saliyeva Sevara Ma’mirbek qizi
Andijon davlat pedagogika institututi o‘qituvchisi

Botirova Mavluda To‘xtasin qizi
Andijon davlat pedagogika institututi o‘qituvchisi

Annotatsiya:	Ushbu	maqolada	 talabalar	 statistik	 fikrlashini	 shakllantirishda	5E	o‘quv	modeli	 asosida	 ilg‘or	 texnologi-
yalarni qo‘llashning samaradorligi o‘rganiladi. Tadqiqot davomida statistik tahlil darslariga 5E modelining bosqichlari – 
Engage, Explore, Explain, Elaborate va Evaluate – raqamli vositalar bilan uyg‘unlashtirilgan holda tatbiq etildi. Excel, 
GeoGebra, SPSS kabi vositalar yordamida talabalar amaliy topshiriqlarni bajardilar, ma’lumotlar bilan mustaqil ishlashni 
o‘rgandilar. So‘rovnomalar va baholash mezonlari asosida tajriba guruhi talabalari nazorat guruhiga nisbatan statistik 
fikrlashda	yuqori	 natijalarga	erishdi.	Maqolada	bu	yondashuvning	afzalliklari	 va	 ta’limda	qo‘llanish	bo‘yicha	 tavsiyalar	
keltirilgan.

Kalit so‘zlar:	5E	modeli,	statistik	fikrlash,	raqamli	texnologiyalar,	matematik	statistika,	interaktiv	ta’lim,	pedagogik	inno-
vatsiya.
Abstract:	This	article	explores	the	effectiveness	of	integrating	advanced	digital	technologies	within	the	5E	instructional	
model	 to	develop	students’	statistical	 thinking.	During	 the	study,	 the	five	phases	of	 the	5E	model	–	Engage,	Explore,	
Explain,	Elaborate,	and	Evaluate	–	were	implemented	in	synergy	with	tools	such	as	Excel,	GeoGebra,	and	SPSS.	Stu-
dents	 completed	 practical	 tasks	 and	 independently	 analyzed	 real-world	 data.	According	 to	 surveys	 and	 assessment	
rubrics,	the	experimental	group	outperformed	the	control	group	in	statistical	reasoning.	The	paper	highlights	the	benefits	
of this approach and provides recommendations for its application in higher education.

Key words: 5E model, statistical thinking, digital technologies, mathematical statistics, interactive learning, pedagogical 
innovation.
Аннотация:	В	данной	статье	рассматривается	эффективность	применения	модели	обучения	5E	с	интеграцией	
современных	цифровых	технологий	в	процессе	формирования	статистического	мышления	студентов.	На	протя-
жении	исследования	фазы	модели	5E	–	вовлечение,	исследование,	объяснение,	расширение	и	оценка	–	были	
реализованы	с	использованием	таких	цифровых	инструментов,	как	Excel,	GeoGebra	и	SPSS.	Студенты	выпол-
няли	 практические	 задания	 и	 самостоятельно	 анализировали	 данные.	Согласно	 анкетированию	 и	 оценочным	
критериям,	 экспериментальная	 группа	 показала	 более	 высокий	 уровень	 статистического	 мышления	 по	 срав-
нению	с	контрольной.	В	статье	представлены	преимущества	данной	методики	и	рекомендации	по	её	внедрению	
в	образовательный	процесс.

Ключевые слова:	модель	5E,	 статистическое	мышление,	 цифровые	 технологии,	математическая	 статистика,	
интерактивное	обучение,	педагогические	инновации.

KIRISH
Statistik	fikrlash	–	bu	real	hayotdagi	noaniq	holatlarni	tahlil	qilish,	qarorlar	qabul	qilish	va	ilmiy	asoslangan	

xulosalarga kelish uchun zarur bo‘lgan muhim ko‘nikmadir. Bugungi kunda axborot texnologiyalari va raqamli 
axborot	oqimi	ortib	borayotgan	bir	paytda,	statistik	fikrlashni	shakllantirish	ta’lim	jarayonining	ajralmas	qismiga	
aylanmoqda. Ayniqsa, oliy ta’lim muassasalarida matematik statistika, ehtimollar nazariyasi va ma’lumotlarni 
tahlil qilishga doir fanlarda bu ehtiyoj keskin sezilmoqda.

5E pedagogik modeli – bu konstruktiv yondashuvga asoslangan o‘quv strategiyasi bo‘lib, talabalarni faol 
o‘quv jarayoniga jalb etish, ularning mustaqil izlanish va tahlil qilish ko‘nikmalarini rivojlantirishga qaratilgan. 
Modelning 5 bosqichi (Engage, Explore, Explain, Elaborate, Evaluate) orqali talabalarda chuqur tushuncha va 
amaliy bilimlar shakllanadi.

Ilg‘or texnologiyalar, xususan interaktiv ta’lim platformalari, ma’lumotlar tahlili dasturlari, vizualizatsiya 
vositalari	va	onlayn	baholash	tizimlari	bu	modelni	amaliyotda	muvaffaqiyatli	qo‘llashga	yordam	beradi.	Ushbu	



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

648

2025-yil, iyul, №7-son

maqolada	statistik	fikrlashni	shakllantirishda	5	E	modelining	texnologik	integratsiyasi	imkoniyatlari,	metodikasi	
va samaradorligi tahlil qilinadi.

TADQIQOT METODOLOGIYASI
Tadqiqot kvazi-eksperimental yondashuv asosida olib borildi. 2024–2025 o‘quv yilida oliy ta’lim muas-

sasasining 2 ta statistikaga oid kursda o‘qiyotgan talabalar ishtirok etdi. Tajriba guruhida 5E modeli va ilg‘or 
texnologiyalar asosida darslar olib borildi. Nazorat guruhida an’anaviy dars usullari qo‘llanildi.

GeoGebra, Excel, SPSS, R – statistik tahlil va vizualizatsiya vositalari.
Google Forms, Kahoot, Quizizz – interaktiv baholash vositalari.
Padlet, Jamboard – jamoaviy ishlash uchun onlayn platformalar.
YouTube, Edpuzzle – vizual tushuntirish uchun videodarslar.

5E modeli asosida dars jarayoni
Bosqich Amalga oshirilgan faoliyatlar

Engage Hayotiy misollar asosida muammo qo‘yiladi (masalan, COVID-19 statistikasi), motivatsion videolar va 
savollar yordamida talabalarada qiziqish uyg‘otiladi.

Explore Talabalar guruhlarga bo‘linib, real ma’lumotlar ustida ishlashadi (Excel, SPSS orqali).

Explain Har bir guruh tahlil qilgan ma’lumotlar asosida statistik tushunchalarni sharhlanadi. O‘qituvchi qo‘shimcha 
nazariy tushunchalarni yoritiladi.

Elaborate Loyihalar,	murakkab	tahlillar,	grafiklar	va	hisobotlar	tayyorlandi.
Evaluate Onlayn	testlar,	mini-loyihalar,	refleksiya,	viktorinalar	yordamida	baholandi.

1. Engage: misol. (Uchrashuv haqida)
Ikki do‘st soat 9 bilan 10 orasida uchrashishga kelish-

ishdi. Birinchi kelgan kishi do‘stini 15 daqiqa davomida 
kutishini, agar shu vaqt mobaynida do‘sti kelmasa u ketishi 
mumkinligini shartlashib olishdi. Agar ular soat 9 bilan 10 
orasida ixtiyoriy momentda kelishlari mumkin bo‘lsa, bu ikki 
do‘stning uchrashishi ehtimolini toping.

Birinchi kishi kelgan momentni x, ikkinchisinikini y bo‘lsin: 
0	≤	x	≤	60,	0	≤	y	≤	60	

U holda ularning uchrashishlari uchun |x – y|	≤	15	teng-
sizlik bajarilishi kerak. 

Demak,	Ω	=	{(x, y)	:	0	≤	x	≤	60,	0	≤	y	≤	60},
A	=	{(x, y) : |x – y|	≤	15}.	x va y larni Dekart koordinatalar 

tekisligida tasvirlaymiz (1-rasm).
U holda

P(A)	=	
mes{G}
mes{A}

	=	
602

602 – 2 · 
2
1

 · 45 · 45
	=	

16
7

.

2-misol.	Nishonga	qarata	4	ta	o‘q	uziladi,	bunda	har	qaysi	o‘q	uzishda	nishonga	tеgish	ehtimoli	p=0,8	ga	
tеng.	

Quyidagilarni toping:
a)	 Nishonga	tеgishlar	soniga	tеng	bo‘lgan	X	diskrеt	tasodifiy	miqdorning	taqsimot	qonunini;	
b) 1 < X < 3 va X > 3 hodisalarning ehtimolini; 
d) Taqsimot ko‘pburchagini chizing.

Yechish:
a)	 X	tasodifiy	miqdorning	mumkin	bo‘lgan	qiymatlari:	0,	1,	2,	3,	4.

Ehtimollarni	Bеrnulli	formulasi	bo‘yicha	hisoblaymiz:
Р1	=	Р(Х	=	0)	=	C0

4 0,80 · 0,24	=	0,0016
Р2	=	Р(Х	=	1)	=	C1

4 0,81 · 0,23	=	0,0256
Р:3	=	Р(Х	=	2)	=	C2

4 0,82 · 0,22	=	0,1536
Р4	=	Р(Х	=	3)	=	C3

4 0,83 · 0,21	=	0,4096
Р5	=	Р	(Х	=	4)	=	C4

4 0,84 · 0,20	=	0,4096

1-rasm

U	holda,	X	diskret	tasodifiy	miqdorning	taqsimot	qonuni:

X 0 1 2 3 4
P 0,0016 0,0256 0,1536 0,4096 0,4096

Tekshirish:	0,0016+0,0256+0,1536+0,4096+0,4096=1
b)	 P(1<X<3)=P(X=1)+P(X=2)+P(X=3)=

=0,0256+0,1536+0,4096=0,5888
P(X>3)=P(X=4)	=0,4096;

d) Taqsimot ko‘pburchagini yasaymiz (2-rasm).
3. Explain: Har bir guruh tahlil qilgan ma’lumotlar 

asosida statistik tushunchalarni sharhladi. O‘qitu-
vchi qo‘shimcha nazariy tushunchalarni yoritadi.

4. Elaborate:	Loyihalar,	murakkab	 tahlillar,	grafiklar	
va hisobotlar tayyorlandi. 

5. Evaluate: Baholash usullari
1. Dastlabki va yakuniy test natijalari
2.	 Statistik	 fikrlash	 ko‘nikmalarini	 o‘lchovchi	 rubri-

kalar
3. Loyihaviy ishlar va baholovchi matritsalar
4.	 Talaba	fikrlari	(so‘rovnoma)

Dastlabki va yakuniy testlar:
1. 20 ta test savol (10 nazariy, 10 amaliy)
2. Maqsad: bilimdagi boshlang‘ich va yakuniy o‘sishni aniqlash
3. Baholash mezoni: har bir savol 1 balldan, maksimum 20 ball

3.2. Statistik fikrlashni baholovchi rubrika

Mezoni 1 (past) 2 (o‘rta) 3 (yaxshi) 4 (yuqori) 5 (mukammal)
Ma’lumotlarni tahlil qilish
Grafik	tuzish	va	interpretatsiya
G‘oyani statistik jihatdan asoslash
Mustaqil	fikrlash

Har bir band bo‘yicha talabaning darajasi belgilanadi. Umumiy ball 20.
3.3. Loyihaviy ishlar (mini-proyektlar)
Guruhli tahlil (masalan, mahalliy iqlim o‘zgarishlari, talabalar iste’mol byudjeti)
Hisobot:	statistik	usullarni	qo‘llash,	grafik	tahlil,	xulosa
Baholovchi matritsa asosida:

Mezoni Ball
Statistik metoddan to‘g‘ri foydalanish 10
Vizual	taqdimot	(grafik,	diagramma) 10
Yechimlarning asoslanganligi 10
Guruh ishtiroki 10

Umumiy: 40 ball
3.4. So‘rovnoma (talaba fikrlari)
Maqsad: 5E modeli va texnologiyalar ta’sirini baholash.
Namuna savollar:
Darslar sizga mavzuni tushunishda yordam berdimi?
O‘zingizni mustaqil o‘rganuvchi sifatida his qildingizmi?
Qaysi texnologiyalar siz uchun eng foydali bo‘ldi?
Sizda	statistik	fikrlash	shakllanayotganini	sezayapsizmi?
Baholash usuli: Likert shkalasi (1 – umuman yo‘q, 5 – to‘liq qo‘shilaman)

2-rasm

TAHLIL VA NATIJALAR
Tajriba natijalari statistika darslarida 5E modeli va ilg‘or texnologiyalar birgalikda qo‘llanganda quyidagi 

ijobiy o‘zgarishlarni ko‘rsatdi:

Ko‘rsatkich Nazorat guruhi (o‘rtacha) Tajriba guruhi (o‘rtacha)
Dastlabki test 47% 49%
Yakuniy test 63% 86%
Statistik	fikrlash	ko‘nikmasi	(rubrika	asosida) 2.8/5 4.4/5
Amaliy topshiriqlarni bajarish ko‘rsatkichi 60% 88%

Talaba mulohazalari asosida (so‘rovnoma, 70 nafar ishtirokchi):
92% talabalar darslarni tushunish osonlashganini aytdi.
89% talabalar statistika real hayot bilan bog‘langanini his qilgan.
84% talabalar ilg‘or texnologiyalar darsni qiziqarli qilganini qayd etdi.
O‘rganilgan	natijalar	statistik	fikrlashni	shakllantirishda	5E	o‘quv	modelining	ahamiyatini	yaqqol	ko‘rsatdi.	

Ayniqsa, bu model ilg‘or texnologiyalar bilan uyg‘unlashganda, talabalar nafaqat nazariy bilimga ega bo‘ladilar, 
balki	tahliliy	fikrlash,	muammoli	vaziyatlarni	yechish	va	mustaqil	qaror	qabul	qilish	ko‘nikmalariga	ega	bo‘lishadi.

Raqamli vositalarning qo‘llanilishi statistik axborotni vizualizatsiya qilish, katta hajmdagi ma’lumotlarni tahlil 
qilish va ularni interpretatsiya qilish jarayonini ancha soddalashtirdi. 5E modelining interaktiv va izchil struk-
turaga ega bo‘lishi, ilg‘or texnologiyalar yordamida turli talaba ehtiyojlariga mos yondashuvlarni amalga oshirish 
imkonini berdi.

XULOSA VA TAKLIFLAR
Talabalarda	statistik	fikrlashni	shakllantirish	uchun	5E	modeli	asosida	ilg‘or	texnologiyalardan	foydalanish	

darslarni interaktiv, amaliy va motivatsion jihatdan boyitishga xizmat qiladi. Bu metodika orqali talabalar statistik 
tahlilga, faktlarga asoslangan qarorlar qabul qilishga va mustaqil tadqiqot olib borishga tayyorlanadi.

Kelgusida ushbu yondashuvni boshqa matematik va texnik fanlarga ham moslashtirish mumkin. Raqamli 
ta’lim muhitida 5E modelining moslashuvchanligi uni zamonaviy o‘quv jarayonining ajralmas qismiga aylanti-
radi.

O‘qituvchilar uchun 5E modeli va raqamli vositalarni birlashtirgan metodik qo‘llanmalar ishlab chiqilsin.
Talabalarning	 statistik	 fikrlashini	 rivojlantirish	uchun	amaliy	 loyiha	asosida	darslarni	 ko‘paytirish	 tavsiya	

qilinadi.
Ilg‘or texnologiyalarning imkoniyatlaridan samarali foydalanish uchun o‘quv laboratoriyalari, IT infratuzil-

masi mustahkamlanishi lozim.

Foydalanilgan adabiyotlar ro‘yxati:
1. Bybee,	R.	W.	 et	 al.	 (2006).	The	BSCS	5E	 Instructional	Model:	Origins,	Effectiveness,	 and	Applications.	Colorado	

Springs,	CO:	BSCS.	→	5E	modelining	 ilmiy	asoslari,	darsda	qo‘llanilishi	va	samaradorligi	haqida	batafsil	ma’lumot	
beradi.

2. Moore,	D.	S.,	McCabe,	G.	P.,	&	Craig,	B.	A.	(2017).	Introduction	to	the	Practice	of	Statistics.	9th	Edition.	New	York:	W.	
H.	Freeman	and	Company.	→	Statistik	fikrlashni	o‘rgatish	uchun	asosiy	manba.	Misollar	va	real	ma’lumotlar	asosida	
o‘rgatadi.

3. Garfield,	J.,	&	Ben-Zvi,	D.	(2008).	Developing	Students’	Statistical	Reasoning:	Connecting	Research	and	Teaching	
Practice.	Springer.	→	Statistik	fikrlash	ko‘nikmalarini	shakllantirish	metodikasi,	amaliy	tavsiyalar,	o‘quv	yondashuvlari	
bayon etilgan.

4. Aliyev, A. A. (2015). Statistik tahlil va ehtimollar nazariyasi. Toshkent: “Fan va texnologiya” nashriyoti. O‘zbek tilida 
statistik tahlilning nazariy va amaliy asoslarini yoritadi. Oliy ta’lim uchun mo‘ljallangan.

5. Turg‘unov,	 E.,	 Eshonqulova,	 Z.	 (2020).	 Innovatsion	 ta’lim	 texnologiyalari.	 Toshkent:	 TDPU	 nashriyoti.	 5E	 modeli,	
STEAM, raqamli ta’lim texnologiyalari haqida o‘zbek tilidagi metodik qo‘llanma.

6. Marzano,	R.	J.	(2000).	Designing	a	New	Taxonomy	of	Educational	Objectives.	Thousand	Oaks,	CA:	Corwin	Press.	→	
Baholash va o‘quv natijalarini aniqlash bo‘yicha zamonaviy taksonomiya asoslari.

7. Biggs,	J.,	Tang,	C.	(2011).	Teaching	for	Quality	Learning	at	University.	4th	Edition.	McGraw-Hill	Education.	Universi-
tetda	ta’lim	samaradorligini	oshirish	uchun	ta’lim	dizayni,	baholash	va	refleksiya	metodlari.

8. Gmurman V.Ye. “Ehtimollar nazariyasi va matematik statistika” O‘qituvchi 1977 y. 
9. Gmurman V.Ye. “Ehtimollar nazariyasi va matematik statistikadan masalalar yechishga doir qo‘llanma” O‘qituvchi 

1980 y.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

